
Վերջին տասը֊տասնհինգ տարում, մասնավորապես ՍՄԿՊ XX համա-
կում արից հետո, ինչպես ամբողջ սովետական, այնպես էլ սովետահայ գրա-
կանությունը վերելքի շրջան ապրեց։ Դրա ապացույցներից մեկն էլ նոր թե-
մատիկայով մի շարք վեպերի հրապարակ գալն էր։ Ծավալուն երկերի նյութ 
ղարձան հայ ժողովրդի ռևոլյուցիան զարթոնքր, ժամանակակից սովետական 
իրականությունն իր տարբեր կողմ Լրով, սփյուռքահայության կյանքր։ Շատ 
վեպեր գրվեցին նաև Սովետական Մ իության հայրենական մեծ պատերազմի 
մասին։ Քանի գեռ պատերազմր չէր վերջացել, սովետական գրողները, բնա-
կանաբար, հնարավորություն չունեին լայն կտավի գիմելու։ Այն ժամանակ՝ 
զարգացավ ակնարկի ժանրր։ Բայց գեռ պատերազմի ժամանակ միութենա-
կան գրականության մեջ հրասլարւսկ եկան նաև վիպակներ։ Ղրանց մեջ նշա-
նակալից էր, օրինակ, Ալ. Բեկի «Վոլոկալամսկի խճուղինԴեռ նոր էին լռել 
թնղանոթները, երբ սովետական գրականության մեջ երևացին նաև հայրենա-
կան պատերազմին նվիրված ծավալուն կտավներ՝ Մ. Рուբեննովի (.(Սպիտակ 
կեչին», Ա. Ֆաղեևի ((Երիտասարդ գվարդիա», 0. Դոն չարի ((Դրոշակակիրներ о , 
Г. Պոլևոյի ((Պատմվածք իսկական մարգու մասին» և մի քանի այլ վեպերՒ 

որոնք նոր էջ բացեցին սովետական վեպի պատմության մեջ: Մ. Շոլոխովի 
«Նրանք մարտնչում են հայրենիքի համար» վեպի հատվածները ցույց են տա-
լիս, որ այն սկսված է վեպ֊էպոպեի՝ մոնումենտալ ստեղծագործության պլա-
նով։ 

Այդպիսի պատկեր նկատվեց նաև սովետահայ գրակա Ն ութ յան մեջ։ Պ ա ֊ 
տերազմի սկզբից շատ հայ գրողներ գտնվում էին ռազմաճակատում և թե 
բանակային թերթերում, թե' թիկունքի պարբերականներում գրում էին հայրե-
նասիրությամբ տոզորված ակնարկներ, փառաբանում սովետական ռազմիկ-
ների հերոսությունը։ Ականատեսի 4Րլու[> ռազմաճակատային իրադարձու-
թյունների թարմ տպավորություններով Հր. Քոչարը գրեց իր ակնարկները 
որոնց մեջ ցույց էր տալիս ժողովուրգների եղբայրությունը և դրա գերը պա֊ 
տերազմում հաղթանակը կոփելու համար, վեր էր հանում սովետական մար-
տիկների քաջակորով բնավորությունն երր։ Քոչարի ((Սրբազան ուխտ» ակ-
նարկների ժողովածուն լուրջ ավանդ հանդիսացավ հայրենական պատերազ-
մին նվիրված սովետահայ արձակի մեջ։ Լավ ընդունելություն գտավ Հմ. Սի՛ 
բասի ((Հայր և որդի» պատմվածքների ժողովածուն։ Ակնարկներով ու պատ մ ը ֊ 
վածքներով հ ան դե и եկան շատ ուրիշ գրողներ ու լրագրողներ: 

Կյանքի առաջադրած պահանջի հետ միասին հայրենական պատերազմի՝ 
մասին վեպերի ստեղծմանը մեծապես օգնեցին դեռևս պատերազմի ժամա-
նակ լույս տեսած՝ Դ, Դեմիրճյանի <гՎարդանանք» և Ստ. ՀՀորյանի аՊապ թա-
գավոր» պատմավեպերը։ Թեև նրանք վերաբերում էին հայ ժողովրդի հեռու 



д, Հ. ՛Հ ու կաս յան 

անցյալի ազատագրական կռիվներին, բայց իրենց գաղափարական հն լեզու֊ 
թյամբ, պատմության մեջ ժողովրդի ղերի իրենց խորը փիլիսոփայությամբ 
այժմեական էին, գտնվում էին արվեստի այնպիսի մակարդակի վրա, որ հայ-
րենական պատերազմի մասին ծավալուն արձակի համար ամուր հիմք ստեղ-
ծեցին։ 

Պ ատ երազմն ավարտվելուց անմիջապես հետո սովետ ահ այ գրականու-
թյան մեջ երևան եկան մի շարք վեպեր ու վիպակներ։ 1946—49 թթ. լույս տե-
սան Քր. Թափալցյանի ({Պատերազմ» վեպի առաջին ու երկրորդ հատորները, 
1950 թ. Սերո Խանզա դյանի «Մեր գնդի մարդիկ», Հմ. Սիրասի <Г Արարատ* 
Վեպերր։ 1952 թ. լույս տեսավ Հր. Քոչարի аՄեծ տան զավակներ)) վեպի առա-
ծին գիրքը> իսկ 1959 թ. վեպն ամբողջությամբ, երկու գրքով, հեղինակը հիմ-
նովին վերամշակել էր վեպի յոթ տարի աոաջ լույս տեսած առաջին մասը։ 
1954 —1958 թթ. լոլյս տեսան հայրենական պատերազմին նվիրված ևս մի 
քանի վեպճ Ար. Մ և լիք յան ի «Հատուցում »-ը, Մ• Շաթիրյանի (( Զին վո րն ե ր » ֊ ը, 
Գ. Ս եվունցի «Գերիներ»-ր, Մ. Ասլան յանի ((Աներևույթ Հակատ»-ը, իսկ 1960 
թ. Քր. Թափալցյանի «Պատերազմ» վեպի երրորդ հատորը և այլ վեպեր։ 
1960—1963 թթ. սովետահայ արձակը հարստացավ հայրենական պատերազ-
՛մ ին նվիրված ևս երկու վեպով Բաղիշ Հովսեփյանի аՍերմնացանները չվերա-
դարձան» և Մկրտիչ Սարգսյանի <гԿյանքը կրակի տակ»։ Այսպիսով, 1945— 
1963 թթ»ք այսինքն 15 —18 տարիների ընթացքում ստեղծվեց վեպերի մի ամ-
բողջ շարք՝ Ս ովետական Մ իության հայրենական մեծ պատերազմին հայ ժո՛-
ղովրդի բազմակողմանի մասնակցության մասին։ 

Պատերազմի մասսայական բնույթը, իրադարձությունների մեծությունը 
թելադրեցին վեպի այն տեսակր, որ գրական քննադատության մեջ որակվեց 
իբրև Ծբազմապլան», ((բազմահերոս» վեպ և որը տիրապետող Էր նշված ժա-
մանակաշրջանի սկզբումէ իսկ վերջին տարիներս, ընդհակառակը, արդեն բա-
ցառություն Է։ Վերը թվարկված վեպերից շատերը բազմապլանային են, Ընդ-
գրկում են կյանքի տարբեր բնագավառներ ռազմաճակատ և թիկունք, գյուղ 
և քաղաք, արվեստագետի աշխատասենյակ և գործարան։ Նրանց մեջ գործո-
ղություններին մասնակցում են բազմաթիվ հերոսներ, որոնցից շատերն ունեն 
իրենց առանձին иյուժետային գծերը, բնավորության զարգացման տարբեր 
եղանակները։ 

Պատերազմին նվիրվաՀ վեպերում հերոսների բնավորութ յուններր մեծ 
մասամբ բացահայտվում են ոչ թե հատուկ պրոբլեմ ի կամ կոնֆլիկտի շուրջը 
առաջացած կապերի ու փոխհարաբերությունների, այլ պատերազմի հաջոր-
դական փուլերի, Էտապների րնթացքում նրանց ներքին զարգացման միջոցով։ 
Այդ պատճառով դրանք կարելի Է անվանել ((վեպ֊ խրոնիկան եր»։ Բայց միա-
ժամանակ պետք Է նշել, որ այս բնորոշում ով չի կարելի կանխորոշել նրանց 
գեղարվեստական մակարդակր։ Բ՝Լ' բազմապլանայնության և թե' վեպ֊խրո-
նիկայի սկզբունքով կառուցված շատ վեպեր նշվել են որպես ժամանակակից 
սովետական վեպի հաջողություններ։ Նկատելի Է նաև, որ բազմ ա սլլան վեպի 
համար պարտադիր չէ վեպ-խրոնիկայի սյուժեն, ինչպես որ վեպ-խրոնիկայի 
համար պարտադիր չէ բ ա զմ ա պլան ա յն ութ յո ւն ը ։ 

Կապ ունենալով իրականության առանձնահատկությունների հետ, վեսլե֊ 
րի այս կառուցվածքր կյանքի կոչվեց նաև որոշ տրադիցիաների հիմքի վրա։ 
4 Պատերազմ և խաղաղություն» հանճարեղ էպոպեան բազմապլան վեպ էէ 

Նույնը կարելի է ասել «Խաղաղ Դոն» ֊ի մասին։ Վեպ-խրոնիկ ան նույնպես որոշ 
տրադիցիաներ ունի, որոնք կապված են սոցիալիստական ռեալիզմի վեպի 
հետ։ Քննադատական ռեալիզմի վեպի համար բնորոշ չէր ժողովրդի մարդ-
կանց մասսայական մուտքր երկի մեջ, նրանց գլխավոր հերոս լինելը կամ 
դործողությունների կենտրոնում գտնվելը։ Մինչդեռ սոցիալիստական ռեա-
լիզմի վեպի հերոսները թե շատ էին և թե' մարմնավորում էին կյանքի վերա-
փոխման համար ակտիվ պայքարի ելած հասարակ ժողովրդի մարդկանցւ 
Բավական է հիշել սոցիալիստական ռեալիզմի առաջին նշանավոր վեպերը 
Գորկոլ հանրահայտ «Մ այրը» և Սերաֆիմովիչի «երկաթե հեղեղը»։ Երևալով 
նաև ընտանեկան, սիրային, ազգակցական և այլ հարաբերությունների ո/որ-
֊տի մեյ, այդ վեպերի հերոսներն իրենց դրսևորում են հիմնականում սոցիա-
լական ու հասարակական֊ քաղաքական կյանքի բարդ հարաբերությունների 
ասպարեզում։ Դրա հետևանքով հաճախ սյուժեի դեր են կատարում մեծ դեպ-
֊բերը՝ ժամանակագրական կարգով, և ստացվում է վեպ-խրոնիկա։ Բնորոշ է, 
օրինակ, որ սովետահայ վեպերից այդ բնույթն ունեն հայ ժողովրդի ռևոլոլ-
ցիոն զարթոնքն արտացոլող վեպերը։ Հայրենական պատերազմին նվիրված 
Վեպերից վեպ - խրոնիկա յի սյուժե ունեն Հր. Քոչարի «Մեծ տան զավակները», 
Ս. Խան զադ յան ի аՄեր գնդի մարդիկ», Բ. Հովսեփյանի «Սերմնացանները 
չվերադարձան», Մ. Մարդս յանի «Կյանքը կրակի տակ» և այլ վեպեր ու վի-
պակներ։ 

Սակայն, ինչպես հայտնի է, վճռողը գրողի տաղանդն է, մեծ թեման գե-
ղարվեստորեն իմաստավորելու նրա փորձն ու վարպետությունը։ 4ան դեպքեր, 
երբ վեպի բազմապլան այն ութ յունը, ծավալը արդարացնում է հայրենական 
պատերազմի պատասխանատու թեմանէ Վիպասանը կարողանում Է դեպքերի 
հաջորդականությունն Էլ օգտագործել՝ իրականությունը պատմական հավաս-
՛տիությամբ արտացոլելու և լայն ընդգրկումների համար, կոնկրետ փաստը 
/լարձնել գեղարվեստական ճշմարտություն և նրա մ եջ հայտնաբերել պատե-
րազմի գլխավոր հերոսի՝ շարքային մարտիկի ճշմարիտ գիմա նկարը։ Սա-
կայն կան և այնպիսի դեպքեր, երբ հեղինակին գրավսղր դեպքերի արտաքին 
մեծությունն Է, երբ նա չի կարո ղանում տ արբ երել Էականը երկրորդականից 
և ստեղծում Է նկարագրություններով առատ, շինծու կոնֆլիկտների վրա հար-
մարեցված վեպ։ Անցած տասնամյակի հատկապես առաջին տարիներին հրա-
պարակ եկած բազմապլանային վեպերից շատերը տառապում Էին նկարա-
գրայնությամբ, լուսանկարչությամբ կամ, ինչպես ընդունված Է ասել հիվան-
դոտ գիրությամբ։ 

ՔՐ. Թ ափալցյանի «Պատերազմ» վեպր բազմապլան և բազմահերոս վեպ 
Է։ Մեծ րնդգրկումների փորձր այս դեպքում թեև պարզ արտացոլման իմաս-
տով որոշ պատկերացում տալիս Է ժամանակաշրջանի մեծ իրադարձություն-
ների մասին, բայց չի ստեղծում գեղարվեստորեն իմաստավորված պատկեր-
ներ, հոգեպես հարուստ կերպարներ։ Հեղինակը մի շարք դեպքերում մնում Է 
կոնկրետ մարդկանց, նրանց անձնական կապերի սահմաններում, որը երբեմն 
տանում Է դեպի նատուրալիզմ և զրկում Է նրան գեղարվեստական ընդհան-
րացումների հնարավորությունից։ 

Մ. Շաթիրյանի «Զինվորներ» վեպը ևս բազմապլան Է։ Հեղինակն աշխա-
տում Է վիպական կապ ստեղծել ռազմաճակատի և թիկունքի միջև, պատկերել 
ոչ միայն պատերազմող զինվորներին, այլև հեռավոր թիկունքի, կոլտնտեսա-

էին գյուղի մարդկանց։ Վեպի այս երկու կողմերն իրար հետ կապող թելերը-
շատ թույլ են։ Մյուս կողմից գյուղի կյանքին հեղինակի թույլ ծ անոթություն ր 
միանգամայն աննպատակ Է դարձնում վեպի այդ պլանը։ Բայց Շաթիր յանի՛ 
վեպի ռազմաճակատային կյանքը պատկերող մա սը շատ Է շահում հեղինակի 
պատերազմական իրադրության լավատեղյակությունից։ 0աթիրյանը լավ ծա-
նոթ Է նաև իր ընտրած հերոսների օդաչուի, հրետանավորի մասնագիտու-
թյանը, այդ պատճառով նրա ռազմիկները ճշմսւրտացի ու համակրելի են։ 

Հայրենական պատերազմին նվիրված մի քանի վեպերի համար ևս բնո-
րոշ Է ձգձգվածութ յունր, դեպքերի մեծության միայն արտաքին պա տկերում ր, 
նաև սխեմատիզմն ու հոետորականությունր։ Բայց դրանցից շատերն, այնու-
ամենայնիվէ կարողացան գեղարվեստորեն բացահայտել պատերազմ ական 
իրականության մի քանի Էական կողմեր, ստեղծել սովետական մարդու հմա-
յիչ կերպարներ։ 

Ամենից առաջ պետք Է նշել, որ հայրենական պատերազմին նվիրված՚ 
ւ! եպերի գա դափ արական պաթոսը ինտերնացիոնալիզմն Է։ Գրողներին հաջող-
վել Է պատկերել սովետական ժողովրդի և նրա բանակի ինտերնացիոնալ ո դին, 
ցույց տալ, որ նախ և առաջ դրա շնորհիվ նրանք հաղթանակ տարան թշնամո լ 
դեմ։ Հենց նույն Շաթիրյանի վեպում կան ազնիվ, պարզ բնավորություններ, 
որոնք մարմնավորում են անմիջականորեն ժողովուրդների բարեկամությունն 
ու մարդասիրությունը։ Առանց ճիգերի են պատկերված* օրինակ, ռուս գեներալ 
Տաստրեբովի և շարքային օդաչու Ռուբեն Մարտիկյանի բարեկամությունը, 
լեյտենանտ Արամյանի և նրա կապավոր Սաբլինի փոխադարձ համակրանքն-
ու նվիրվածությունը, նույն Արամյանի և մի սովորական ռուս աղջկա՝ Ան յայի 
սերը և այլն։ Քր. Թափալցյանի «Պատերազմ» վեպում «Ինտերնացիոնալ դա-
սակին», նրա զինվոր Վոլկովին նվիրված Էջերը ամենահաջողված Էջերից են։ 
Չնայած որոշ ձգձգվածութ յանը, Հմ • Սիրտս ի «Արարատ» վեպում? պատկերված* 
են հայ ժողովրդի դարերից եկող բարեկամական զգացմունքներր դեպի ռուս 
և ուկրաինական ժողովուրդները, հեղինակն ստ եղծել Է ռուս զինվորականի 
հաջողված կերպար (Ղ են ի и ո վ)։ Գ. Սև ունցի «Գերիներ» վեպում պատկերվում՛ 
Է տարբեր երկրների աշխատավոր մարդկանց հոգեհարազատությունն ու ին-
տերնացիոնալիզմ ր։ Հեղինակը միշտ չէ, որ կարողացել է խուսափել քիչ հե-
տաքրքրություն ներկա (ացնող և գեղարվեստորեն լիովին չարդարացված 
դրվագներից, բայց ամբողջուքԼլան մեջ նրան հաջողվել է ցույց տալ սովետա-
կան մարդկանց և արտասահմանի աշխատավորների փոխադարձ համակրանքն 
ու նրանց ատելությունը դեպի ֆաշիստ ական զավթիչները։ Գերի ընկած մար-
տիկներին տանելով երկրից-երկիր, հեղինակը նրանց հանդիպեցնում է ան-
ծանոթ, հեռավոր բարեկամների հետ, որոնց պատկերել է կեն դան ի ու շոշա-
փելի գծերով։ 

Սովետական բանակի ինտերնացիոնալ ոգին ավելի մեծ մասշտաբներով 
ու խորությամբ արտացոլվեց Հր, Քոչարի «Մեծ տան զավակները» վեպում։ 
Այս վեպը ևս զերծ չէ հայրենական պատերազմին նվիրված մյուս վեպերին՝ 
բնորոշ մի քանի թերություններից. պատերազմ ական առօրյայի պատկերները 
որոշ դեպքերում ճնշում են վեպի դինամիկ զարգացման վրա, բոլոր հերոս-
ները չեն, որ իրենց անհրաժեշտ դերն ունեն վեպի մեջ։ Բայց որպես պատե-
րազմի մասին գրված վեպ, մարտական գործողությունների պատկերներն ի 
սպաս են դրված հատուկ նպատակի. դրանք դրսևորում են զորքի տարբեր 

.տրամ ա գրությունները՝ պատերազմ ի տարբեր էտապներում, այդպիսով ստեղ-
ծելով ոչ թե մարտական գործողությունների պարզ նկարագիր, այլ պատե-
րազմի՝ որպես դրամապիկակաձ ու ողբերգական ելևէջներով դեպի հաղթա-
նակ րնթանալոլ պատմություն։ 

Վեպի մի այլ բնորոշ հատկանիշն այն է, որ նրանում մի տեսակ սինթեզի 
• են ենթարկված հեղինակի՝ որպես զինվորական թղթակցի, տեսածն ու ապրածը 
ռազմաճակատում։ Նրա ակնարկների շատ հերոսներ եկել ու վիպական հե-
րոսների հետ միասին բնակություն են հաստատել «մեծ տանը»։ Վեպի հիմ-
նում գրված է 76-րդ դիվիզիայի մարտական կյանքը, նա Հայաստանից մեկ-
նել է ռազմաճակատ, նահանջելով հասել Վոլգոգրադ, մասնակցել 'Լոլգոգրա֊ 
դի պատմական մարտերին և այնուհետև հարձակողական մարտերով հասել 

• մինչև րելգորոդ և այստեղ էլ, արդեն որպես գվարդիական զորամաս, փառ-
իքով պսակել իրեն ծավալուն հարձակողական գործողություններում։ Թե' դի-
վիզիան է իրական, և թե նրա անցած ճանապարհն է պատմական իրողու-
թյուն։ Այս տեսակետից Հր. Քոչարի վեպը, բազմապլան և բազմահերոս, նաև 

.վեպ -իյրոնիկա լինելով հանդերձ, սահմանակից է պատմավեպին։ Պատմավեպի 
սկզբունքով են նկարագրված նաև տեխնիկայի վիթխարի զանգվածներր, զենքի 
տեսակների փոխգործողությունները պատերազմի տարբեր էտապներում, սո՛-
վետական նոր տիպի զենքերի գործադրոլթյսւն ժամանակն ու վայրերը։ 

«Մեծ տան զավակները» վեպում ինտերնացիոնալիզմը մարմնավորված 
.է կենդանի պատկերներով։ Հերոսները տարբեր ժողովուրդների զավակներ են: 
Լնթերցողն ամեն րոս/ե հանդիպելով նրանցից մեկին կամ մյուսին, ծանոթա-
նում է նրանց ազգային սովորություններին, տրադիցիաներին, երգերին և 
համակրանքով է լցվում ոչ միայն դեպի այդ հերոսը, այլև նրա ժողովուրդը։ 
•Տարբեր ազգությունների մարդկանց միջև տիրում են այնպիսի ջերմ ու սըր-
ւոագին հարաբերություններ, ինչպես համերաշխ մեծ ընտանիքի որդիների ու 
գուստրերի միջև։ аՄեծ տան զավակներըյ> վերնադիրը շատ սազական է վե-
պին, ճիշտ արտահայտությունն է վեպի կենտրոնական գաղափարի և տրա-
ւք ա բան ութ յան։ 

Վեպում շատ են այն պատկերները, որոնք արտացոլում են սովետա-
կան զինվորների՝ մարտերում կոփված բարեկամությունը, հոգեկան մո-
տիկությունը։ Ղրանց թվում առանձնապես հաջող են Աննիկ Զուլա լյան ի և 
Իրակլիի մարտադաշտում միաժամանակ վիրավորվելիս փոխադարձաբար 
իրար օգնելու, նույն Իրակլիի և Վանյա Կրասնովի թաղման պատկերները։ 
Վեպի հերոսների հարաբերությունները խարսխված են ազգային հավասարու-
թյան զգացմունքի, փոխադարձաբար բոլոր ժողովուրդներէւն, նրանց անց-
յալը, կուլտուրան հարգելու զգացմունքի վրա։ Նրանց համար խորթ է ազգա-
յին առավելության, ազգային սնապարծության կամ նիհիլիզմ ի գաղափարը։ 

Քոչարի վեպում հաճախ է զգացվում հեղինակը, որ կանգնած է մարտի-
կի կամ հրամանատարի կողքին և սր-ս հետ խորհում է կամ զգում։ Բայց իր 
հերոսների մեջ հեղինակի այդ ձևով բեկվելը չի տանում դեպի մերկապարա-
նոց գաղափարախոսություն, որովհետև Քոչարը ուրիշ ժողովուրդների պատ-
մության ու տրադիցիաների մեջ թափանցելու յուրահատուկ ձիրք ունի։ Ղըր-
քում բերված երգերը, տարբեր ժողովուրդների բանահյուսության այլ նմուշ-
՛ները դրա ապացույց են, բայց ավելի հիանալի վկայությունը Օլես Բաբեն-
•կոյի կերպարն է և այդ հերոսին վերագրվող տարեգրությունը։ Առաջին րո-

պհներին ընթերցողը դժվարանում Է հավատալ, որ այդ տ արեգրութ յուն/г 
կազմել Է մի հայ հեղինակ և ոչ թե ուկրաինացի մի մարդ, որը ոուս կամ ուկ-
րաինացի հին տարեգիրների օրինակով կազմել Է Վովչա քաղաքի պատմու-
թյունը։ Բարենկոյի տարեգրությունը թվում Է ուկրաինական ժողովրդական 
բանահյուսության բարձրարվեստ ստեղծագործություն կամ տաղանդավոր 
տարեգրի աշխատանք, որը հիանալի գիտե իր քաղաքի պ ատմ ութ յունր, օժտը֊ 
ված Է իր ժողովրդի դարերի խորքից եկող ազատասիրությունն ու մշտավառ 
երազները արտահայտելու ձիրքով։ Ուրիշ ժողովուրդների պատմության, առ-
հասարակ պատմության նկատմամբ տածած բուռն հետաքրքրությունն ու նրա 
մեջ թափանցելու կարողությունը արտահայտվել Է Քոչարի նաև այլ երկերում 
և հրապարակախոսական ելույթներում, բայց այս վեպում այն դրսևորվել Է 
առանձնահատուկ խորությամբ։ 

Սակայն կարևորն այն Է, թե հայրենական պատերազմին նվիրված վե-
պերի հեղինակներին որչափով հաջողվեց ստեղծել սովետական մարդու, ժա-
մանակակցի, մարտիկի և հրամանատարի կերպարը։ Պետք Է ասել, որ շար-
քային զինվորների ճշմարտացի կերպարների ստեղծումը նշված վեպերի աչքի 
ընկնող առավելությունն Է, և, վերք ի վերջո, դրանով Էլ պայմանավորված Է 
նրանց գեղարվեստ ական- դաստիարակչական նշան ակութ յունր։ Առաջին օրինա-
կը տվեց Ս. Խանզադյանը «Մեր գնդի մարդիկ» վեպում։ Նրա շարքային զինվոր-
ները խիզախ, դիմացկուն, պարզ մարդիկ են, որ երկիրը թշնամիներից վերջ-
նականապես մաքրելու, արևմտյան սահմաններին հասնելու մոմենտին լալիս 
են ուրախությունից և ուրիշ երկիր ոտք դնելուց առաջ հայրենի հող են լցնում 
ուսապարկերը։ Մ. Շաթիրյանի «Զինվորներ» վեպի հերոսների մեջ կան նաև 
հրամանատարներ միջին և բարձր կազմից, բայց վեպի ամենահաջողված 
կերպարը շարքային Սաբլինի կերպարն Է։ Նրա միջոցով շատ բան Է ասված 
սովետական շարքային զինվորի պրպտող, շաբլոնի դեմ րմբոստացող ոգու, 
հաղթելու աննկուն կամքի մասին։ Կոլորիտային, իր լավատեսական հումորով 
ուշագրավ Է Օնիկ ճրագյանը Т. Սևոլնցի Հ(4՝ երին եր я վեպու մ։ 

Բայց շարքային մ տրտիկների կերպարներ ստեղծելու առումով առանձ-
նապես աչքի րնկավ Հր. Քոչարի аՄեծ տան զավակները» վեպը։ Հերոսներիդ 
մի քանիսի ստեղծման համար հեղինակը կիրառել Է դասական վեպի տրադի-
ցիան՝ մարդը բնավորության կազմավորման պրոցեսի, զարգացման մեջ։ 
Արգամ Վարգունին, քԱխաբովը, Բենո Շառոյանը ամբողջական գեղարվեստա-
կան կերպարներ են նախ և առաջ այն պատճառով, որ պատրաստի բնավո-
րություններ չեն, այլ պատերազմական կոնկրետ պայմաններում, տիպական-
միջավայրում համապատասխան զարգացում են ապրում։ Դրանք բնավորու-
թյուններ են, որոնց զարգացմ ան պատմությունը պատերազմի պատմությունն 
Է, Արգամ Վ արգունին վեպի սկզբում պարծենկոտ, սին երագներով տարված 
երիտասարդ Է, որ պատերազմ Է գնում հեշտությամբ թշնամական գեներալ֊ 
սեր գերելու, շքանշաններ ստանալու և փառք վաստակելու համար։ Բայց ահա 
Հեղինակը պատկերում Է Արգամին վիրավորներ տանող գնացքում։ Երիտա-
սարդն աոաջին անգամ լսում Է մեռնողների հառաչանքը և ուշքի գալով հաս-
կանում Է, թե իրոք ինչ բան Է պատերազմը։ Այնուհետև նա երևում Է րնթեր-
ցողին առաջին մարտերի ժամանակ, երբ փախչում Է խրամատից և ընկերների 
կշտամբանքներից ու սեփական թուլության գիտակցությունից аերեխայի պես 
հեկեկում Է», «գլուխր դնելով խրամաթմբինV։ Զանազան այլ հանգամանքնե-

րում Արգամը դեռ դրսևորում է իր վերացական հասկացողությունների որոշ 
տարրեր, նա միանդամից չի փոխվում, այլ աստիճանաբար, պատերազմէ 

բնորոշ պայմանների ազդեցության տակէ Եվ երբ վեպի վերքում ընթերցողը՛ 
կրկին հանդիպում Է Ար գամին՝ ազատագրված այդ թուլություններից, դար֊ 
ձած լայնահայաց ու կենսասեր երիտասարդ, հավատում Է նրա մեջ կատար-
ված փոփոխությանը։ Հմայիչ գծերով են օժտված նաև վեպի մյուս զինվոր֊ 
ները. Միխայիլ Վեսյոլինճ նահանջի նկատմամբ իր անկեղծ դժգոհութ յամ բ, 
«ուխաբովշչինայի» հանդեպ տածած բուռն ատելությամբ, Կարոն՝ իր հաս՜-
տատուն բնավորությամբ, համեստությամբ և ներքին կորովով, Աննիկն՝ իր 
հետևողական սիրով, Մ արիա Վովկն՝ իր շարժուն, բոլորին վշտակցելու և բո-
լորի հետ ուրախությունը կիսելու բնավորությամբ, Ֆերանյանը՝ асհայ անունը՝ 
անպատիվ չանելու)) սրտառուչ և հարազատ սկզբունքով, — ամեն մեկը մի 
ինքնատիպ մարդկային գեղեցկություն Է, սովետական մարդու լավագույն 
հատկություններ ունեցող հերոս։ 

Րգոր Սլավինի և Արսեն Տոնոյանի մեջ չի կարելի չտեսնել հեղինակի ան-
կեղծ պոետական հիացմունքը սովետական մարդու բյուրեղյա ազնվության, 
հումանիզմի ու լավատեսության նկատմամբ։ Իգոր Սլավինի, Ա՛յգ ((մի քիչ 
կոմիկս, հումորի զգացում ով հարուստ երիտասարդի երազները տիեզերքի 
խորքր թափանցելու, նրան տիրելու մասին առաջավոր մարդկության երազ-
ներն են, որ արդեն իրականություն են դառնում սովետական գիտնականների 
և ինժեներների ստեղծագործ աշխատանքով։ Ւգորի հետաքրքրութ յու ններն 
անսահման են, մարդու կարողությունների մասին նրա հավատը՝ անխախտ. 
аՈրդերն իրենց փոսերից դենը չեն տեսնում, իսկ մարդն ամբողջ աշխարհն ու 
տիեզերքն Է տեսնում։ Ես շատ անգամ եմ Մարսի վրա Էքսկուրսիա գնացել 
իսկ գիտե и ինչքա ն հեռու Է Մարսը մեզնից))։ 

Տոնոյանի կերպարն ստեղծելիս հեղինակը նկատի Է ունեցել նրա սո-
ցիալական Էությունը։ Տոնոյանը կոլտնտեսական Է, գյուղացու որդի, միշտ 
հողի հետ գործ ունեցած, հողից բարիքներ ստացող մարդ։ Ռմբակոծությունից 
պատառոտված հողից մի բուռ վերցնելով և շնչելով նրա Ծ բուրմ ունքը л, Տո-
Նոյանը բացականչում Է. «Մե ղք Է հողը))։ Այդ խոսքերի մեջ մի ամբողջ կեն-
սափիլիսոփայություն, ազնիվ աշխատավոր մարդու մի ամբողջ աշխարհ կա: 

Պատերազմի թեմայով գրված գրեթե բոլոր վեպերում հեղինակների ուշա-
դրությունից չեն վրիպել մորթապաշտն ու կարյերիստը, վախկոտն ու հոռե-
տեսը, որոնք բնականորեն կոնֆլիկտ ի մեջ են շրջապատ ի հետ։ Այդ տեսա-
կետից համեմատաբար ամբողջական են և ցայտուն <է$1ինվորներ» վեպի у 
Շ ուրպիխին ի և «Մեծ տ ան զավակները)) վեպից՝ Ուխաբովի կերպարները։ Այ * 
երկու հերոսները, լինելով տարբեր բնավորության տեր մարդիկ, — մեկր վախ-
կոտ ու մորթապաշտ, մյուսր՝ քաջ և ճարտարախոս, — նույն փիլիսոփայու-
թյանն են հ Լ տևում՝ անհատապաշտ են։ Ավելի հեսւաքրքիր Է և խորը Ուխա-
բովի կերպարըէ Անհատ ապաշտութ յան և մարդատյացության սոցիալական 
հիմքերր մ եղանում ոչնչացվել են, բայց գաղափարի մնացորդները դեռ ապրում 
են առանձին մարդկանց գիտակցության մեջ։ Պատերազմը որոշ հող ստեղծեց 
այդ մնացորդների աշխուժացման համար։ Ինդիվիդուալիստն այնպես Է 
ցույց տալիս, թե ամենից ավելի Է ատում թշնամուն և պատրաստ Է քաջաբար ՝ 
տրորել նրան։ Դրա դիմաց նա պետք Է մեծարվի թե' ռազմաճակատում և թե 
վերադառնալուց հետո։ Նա պետք Է հատուկ դիրք գրավի մեր հասարակության՝ 

մեք, իրավունք ունենա լինել ղեկավարների, «պետերի» և ոչ թե «ենթականե-
րի» մեք. (ГԵս խառնվածքով անկախություն, ինքնուրույնություն սիրող մարդ 
եմ, ուրիշի կամքր լուծ է իմ ուսերին։ Նույնիսկ անասունները հաճույքով չէ, 
որ իրենց վիգը լծի տակ են դնում։ Եթե ուրիշները մեծ մարդիկ են, պետերի 
իրավունքներ ունեն իրենց նման հարյուրավոր, հազարավոր ուրիշ մարդ-
կանց վրա, ինչո՛ւ ես չեմ կարող մեկը լինել այդ քչերից, ինչո՛ւ պիտի ես 
ենթարկվող զանգվածների մեջ լինեմ ...а։ Այսպես է դատում Ու խարովը։ 
Մարդու հոգեբանությունը կապե/ով գլխավորապես բիոլոգիական հակումների 
հետ, նա պատերազմ ի ծանր պայմաններում գնում է ոչ թե դեպի մարդասի-
րություն, այլ մարդատյացություն։ Բնական է, որ «ուխաբովշչինան» զորա-
մասում դառնում է ատելության ու արգահատանքի առարկա։ ճիշտ է լուծ-
ված Ոլխաբովի ճակատագրի հարցր։ «Մեծն Պավել Ս ավելյեվիչը» գլորվում 
է մինչև հանցագործություն, և զինվորական տրիբունալր դրա համար նրան 
մահվան է դատապարտում։ Բնական է նաև, որ Ոլխաբովր դատավարության 
ժամանակ ֆատալիստ է դաոնում, <гճակատագիր է, գուցե այսպես պիտի լի-
ներ»։ 

Պատերազմին նվիրված մեր վեպերում գործում են ոչ միայն շարքային 
մարտիկներ, կրտսեր հրամանատարներ, այլև գնդապետներ, գեներալներ։ 
Այդ հրամանատարներր խորիմաստ մտքեր են արտահայտում, նրանց ասած-
ներից շատերր կարող են թևավոր խոսքեր դառնար Բայց այդ բոլորը նրանք 
ասում են զրույցների, խորհրդակցությունների, առօրյա խոսակցությունների 
ժամանակ, ինչպես ակնարկի մեք։ Նրանք կոմունիստներ են և հեղինակները, 
բնականաբար, նրանց մեք աշխարհայացքի տարբերություններ չեն նշումէ 
Բայց աշխարհայացքի նույնությունը բնավորությունների համահարթեցում, 
կւանքի հակասությունների ընկալման ու մ եկնաբանման մ իօրինակութ յուն 
չի նախորոշում։ Մինչդեռ մեր վեպերի շատ հերոսների մեք նկատվում Է այդ 
միօրինակությունը։ Երբեմն հրամանատարներն ունեն որևէ լավ գիծ, որ հիշ-
վում է, կամ անցել են կյանքի տարբեր ուղի, բայց նրանց բնավորություննե-
րը չեն զարգանում, նրանց մեք կարծես նախօրոք ամեն ինչ չափված-ձևված 
ու հաստատված է։ Մակերեսային, շաբլոն ու թռուցիկ են մանավանդ հրամա՛-
նատարների դատողությոլններր պատերազմի պատճառների և աոաջին ամիս-
ների անհաքողությունների վ>ւ հակասությունների մասին։ 

Այս թերությունն րնդհանուր բնույթ ունի, և դա պատահական երևույթ 
չէ։ Դրա պատճաոներր կապված չեն միայն հեղինակների, նրանց շնորհքի 
առանձնահատկությունների հետ, այլ բխում են գաղափարական կյանքում 
թույլ տրված սխալներից, մասնավորապես անհատի պաշտամունքի հետևան-
քով ստեղծված առանձնահատուկ դժվարություններից։ 

Ռուս գրականության մեք վերքին տարիներս հրապարակ եկան վեպեր, 
որոնց մեք համարձակությամբ ու ճշմարտացիությամբ պատկերվում է պա-
տերազմական իրականությունն իր հակասություններով։ 

Պատերազմին նվիրված սովետահայ արձակի, նախ և առաք վեպերի մեք 
չի նկատվում այդ համարձակությունը։ Նրանց մեք գրեթե չի խոսվում սովե-
տական հրամանատարների ծանր մտքերի մասին, չեն բացահայտվում նրանդ 
սխալները, որոնք այսպես թե այնպես եղել են և չէին կարող չլինել անհատի 
պաշտամունքի հետևանքով։ Որոշ գրողներ կաշկանդում են իրենց այն մտայ-
նությամբ, թե այդ բնույթի դատողությունները իրենց հերոսներին կարող են 

դարձնել վախկոտ, կասկածամիտ, քաղքենի։ Քր. Թափալցյանի «Պատերազմо 
Վեպում կա այսպիսի մի քանի • տող. քաղղեկ Սանասարյանր դասակի հրա-
մանատար Արամի «հուզված պահին՝» սկսում է նրան բացատրել մեր բանակի 
նահանջի պատճառները։ Հեղինակը, որ սովորաբար շարադրում է Սանասար-
յանի երկար ճաոերր, այստեղ ՛այդպես չի վարվում, այլ բավարարվում է իր 
•կողմից ընդգծելով, թե՝ էնա բացատրում Էր մեր բանակի ժամանակավոր նա-
հանջի պատճառներն .այնքան ֊պարզ, այնքան լավ, որ Արամին թվում Էին աչդ 
ք"Լ"ՐԸ նորություն են»։ Ընթերցողն ավելի Ալեքսանդր Բեկի հերոս գեներալ 
՜Պանֆիլովին Է հավատում, որն սկզբում խոստովանում Է Մոմիշ-Ուլուն, թե 
Հդիտե նահանջի պատճառները, և ապա ավելացնում, որ դիտե մասամբ միայն, 
4սյն Է «արհամարհեցինք ռեալությունը», քան թե Ս անաս ար յանին։ 

Բայց չի կարե/ի մոռանալ, որ Թ ա փ ա լց յ ան ի վեպի երկրորդ հատորը լույս 
֊տեսավ 1949 թՍՄԿՊ XX համագումարից շատ առաջ։ Այն ժամանակ շատերն 
՛Էին ստիպված որոշ սխեմայով «լավ» ու «պարզ» բացատրել «մեր ժամանա-
կավոր նահանջի» պատճառները։ 

Հր. Քոչարի վեպում ավագ գումարտակային կոմիսար Ֆեդոսովր երկար 
՛բացատրում Է Արշակյանին մյսրտերի ընթացքը և ավելացնում, թե «լավ նա֊ 
Հանքը հաղթանակի ձևերից մեկն Է, ամեն նահանջ պարտություն չէ», կամ՝ 
•«լավ նահանջր հաղթանակ է» և այլն։ Այս խոսքերի վրա Արշակյանը «սրտի 
խոր ցավով» մտածում է. «Չլինեին մեր ձախորդությունները, սա չէր ասի, թե 
վավ նահանջր հաղթանակ է։ Կարծես թե մենք նահանջում ենք ոչ թե հակա-
ռակորդի ռազմական ուժի ճնշման տակ, այլ հատուկ ինչ-որ նպատակով թող-
նում ենք մեր մարզերն ու ժողովուրդը... Եվ լուրջ դեմք ընդունած, նա ինչ-որ 
յո եսություն է կառուցում արդարացնելու այդ բոլորը։ Նա պարզապես մխի-
թարում է իրեն ու ինձ... Ուրիշ ի՛նչ կարող է ասել։ Վաղր ես էլ այդպես պիտի 
խոսեմ զինվորների մոտ»։ Ւր այս մ աքերով Արշակյանն զգաստ ու անձնվեր 
Հայրենասեր է, նա գեթ ինքն իրեն խաբելու ցանկություն չունի։ Արշակյանի 
վսյս ներքին մենախոսությունը հույս է ներշնչում, թե հեղինակը մտադիր չէ 
•սահմանափակվել տրադիցիոն դարձած բացատրություններով։ Դժբախտա-
բար, վեպի զարգացման ընթացքում դա տեղի չի ունենում, որովհետև հեղի-
նակն իրեն կաշկանդված է զգում։ Նույն Արշակյանը, որ այնպես զգաստ էր 
•դատում նահ՛անջի վերաբեր քալ, բարձր հրամ անատարության ր զեկուցում է 
Գալունովի մասին և նրան հանում են հրամանատարական բարձր պաշտոնից։ 
•ք՚սկ Լուդանսկոյը, լսելով Գալունովի՝ գնդակների տակ մարտադաշտով գնա 
վու և «ո՞ւր են ձեր տանկերը» արտահայտության մասին, բնութագրում է նրան 
այսպիսի խոսքերով. «Թանձր է մշուշը նրա հոգու վրա, և այդ մշուշի միջից 
•ոչինչ տեսնելու ընդունակ չեն չինի նրա նմանները»։ Բայց ընթերցողը այստեղ 
էլ դժվարանում է Հավատալ գեներալին, որովհետև Գալունովը ճշմարտու-
թյուն է ասում տանկերի և ավիացիայի պակասության մասին, ինչպես նաև 
իրավացի է մեղադրում դրա Համար «քաղաքագետներին»։ Կոմունիստի կոչ-
ման մասին հանրահայտ ճշմարտություններ ասելով, գեներալ Լուդանսկո յը 
շրջանցում է տանկերի և ավիացիայի պակասի, նահանջի, թշնամու կողմից 
«Ռուս ի այի կեսը» գրավելու հարցերը, դրանով ցույց տալով, որ հենց ինքն 
{, որ «մշուշի միջից» է նայում իրականությանը։ Որքան էլ որ Հեղինակն աշ-
խատել է դրական հատկություններով օժտել Լու ղան и կոյի ն, այդ կերպարը 
մնացել Է սխեմաներս վ մտածող այն ղեկավարի կերպարը, որը կարծում Էր, 

թե ամեն ինչ կանխորոշված է երկրի ամբողջ ղեկը իր ձեռքն առած ղեկավարի՛ 
Հանճարով և ժողովրդի վիթխարի մարդկային ու նյութական կորուստներ ր-
նախատեսված էին որպես հաղթանակի առաջին փուլ, իսկ այլ կերպ մտածող 
մարդիկ «կողմնակի», к Հեռանկարը կորցրածս մարդիկ էին: 

аԶինվորներ», <гԳերիներ» վեպերում ևս Հերոսները արՀես տ ականորեն 
շրջանցում են այս Հարցերըг Տանկերի, ինքնաթիռների պակասության մասին 
Հիշելով, Շ աթ իր յանի Հրամանատարները կա մ <1քՀոգոց» են արձակ ում, կա մ 
Հ(մտաՀոգված» երկնքին են նայում։ Հեղինակը ընթերցողի առաջ շի բացում 
նրանց մտաշխարՀը, ցույց չի տալիս, թև նրանցից ո րը ինչպես էր ըմբռնում 
երկրի անսաՀման Հնարավորությունների և իրականում ստեղծված դրության՛ 
միջև եղած Հակասություններըէ 

Իրավացի Էր ռուս նշանավոր բանաստեղծ Ալեքսանդր Տվարդովսկին, երր-
պարտիայի XXII Համագումարում ասաց. «Սակայն վերջին տարիների մե/г 
գրականությունը, ...իմ կարծիքով, դեռևս չի կարողացել լիովին օգտվել այն՝ 
նպաստավոր պայմաններից, որը նրա Համար ստեղծել Է պարտիայի XX Հա-
մ ագում արը է 

Գրականությունը ոչ միշտ և ոչ ամեն բանում Է Հետևել այն Համարձա-
կության, ուղղամտության և ճշմարտության օրինակին, որ նրան ցույց Է տա-
լիս պարտիան: 

Ինչումն Է մեր գրականության Էական պակասությունը, որն առանձին• 
պարզությամբ այժմ երևում Է մեր XXII Համագումարի բովանդակությունն ոէ 
պաթոսը կազմող լույսի տակէ Այդ պակասությունը կիսատ-պռատ ասելն Էг 

կյանքի բազմակողմանի երևույթների, նրա բոլոր կողմ երի և նրա առաջադրած՛ 
խնդիրների ոչ-լրիվ արտացո/ումը, եթե ասենք առանց երկդիմի խոսքի կյան-
քի խորության և ճշմարտության պակասությունն Էւ>'» 

Վերջին տարիներին երևան եկան Հայրենական պատերազմի թեմ այո էք՝ 
նոր վեպեր, որոնց մեջ Հեղինակները չեն ձգտում դեպքերի և ժամանակներխ 
մեծ ընդգրկման, այլ աշխատում են կենտրոնանալ Հերոսների Հոգեկան կյան-
քի վրաէ Դա Հնարավորություն Է տալիս փոքր ծավալի երկով Հասնել Հեղի-
նակային մ տաՀղացումների դիպուկ և Հակիրճ գեղարվեստական մ արմնա-
վորմ անէ 

Р. Հովսեփյանի «Սերմնացաններր չվերադարձան» վեպի Հերոսր՝ սովե-
տական բանակի երիտասարդ կրտսեր Հրամանատար Արտո Ս ասուն յանը, որին 
վիճակվում Է ռազմաճակատ մեկնել պատերազմի առաջին օրերին և ականա֊ 
տես լինել ու ապրել բանակի աոաջին ամիսների անՀաջողություններն ու դառ-
նությունները, չի ձգտում Հիմնավորել ու արդարացնել այդ անՀաջողություն-
ները, նահանջը, նա Էլ Քոչարի վեպի Մ իխայիլ Վես յո լիի նման քաղաքացիա-
կան իրավունքի գիտակցությամբ պատասխան Է պահանջում այն Հարցին, թե 
մեզ ասել են, որ մեր երկիրր ամենից Հզորն Է, ամենից լավ զինվածը, ուրեմն 
ինչո ւ են մեր երկինքը սևացնում թշնամոլ ինքնաթիռները, իսկ մեր ինքնա-
թիռներն այնքա ն քիչ են և այնքա ն դանդաղաշարժէ Հերոսի յոլրաՀատուկ՛ 
կրքոտությունն ու անկեղծ զայրույթը պատերազմին անհրաժեշտ պատ ա и -
խանատվությամբ ու գործիմացությամբ չվերաբերվելու համար, քաղաքացիա֊ 

I Ա. Տվարդովսկի, ճառ պարտիայի XXII Համագումարում, «Գրական թերթէ, 1961*. 



Հայրենական պատերազմի արտացոլումը սովետահայ վեպում 

կան պաթոս է հաղորդում վեպին։ Դրա հետ միասին ավելի ցայտուն են 
դրսևորվում սովետական երիտասարդի լավագույն գծերը։ Ըմբռնելով կամ 
կռահելով, որ բանակի նահանքր «ստրատեգիական քայլս կամ «հաղթանակի 
անհրաժեշտ պայմանս չէ, Հովսեփյանի հերոսը չի կորցնում հաղթանակի հե~ 
и ան կա ր ր և միշտ հաստատ է մնում իր զինվորական պարտքի գիտակցու-
թյանը։ Նրա մեք միշտ աոանձին ուժով, ազգային բնավորության երանգներով 
դրսևորվում է ատելությունը դեպի թշնամին, ինչպես նաև անհանդուրժողա-
կան վերաբերմունքը դեպի յուրայինները, որոնք զերծ չեն արատներից և 
վատ են պատերազմում։ Րայց Արտո Սասանյանը, ինչպես և Կոնկինն ու Կա-
մալովր միաժամանակ հումանիստներ են՛ ինտերնացիոնա/իստներ։ Նրանք 
սպանում են անկախ իրենց կամքից, թշնամու թելադրած պատերազմի հե-
տե վան քով, հանուն իրենց ժողովրդի ազատության։ Նրանց մեք ամենաուժեղ 
գծերից մեկր քաղաքացիական պատասխանատվության, ժողովրդի հ անդեպ 
պարտքի զգացումն է, որր միանգամ այն ներդաշնակ է մ արդասիրոլթ յան հետ։ 

Մ. Սարդսյանը «Կյանքր կրակի տակս վեպում իր հերոսի բերանով լավ 
է արտահայտել սովետական զինվորի բնավորության այդ գիծը. «Այո, այս-
տեղ թշնամիներր սպանում են իրար, սպանում եմ ես էլ, սակայն մարդա-
սպանությունն իմ արհեստ ր չէ։ Ինձ սպանության չի մղում նաև ինքնապաշտ֊ 
պ անութ յան բնազդր, ոչ։ Ամենազգայուն և մեծ զգացմունքր հայրեն ասիրու— 
թյոլնն այստեղ միանում է պարտականության անողոքության հետ և բարձ-
րացնում է ձեռքդ թշնամու վրա»։ 

«Կյանքը կրակի տակ» վեպում պատերազմական իրականությունն իր՛ 
բարդությամբ ու հակասություններով երևում է բանաստեղծական պրիզմայի 
միքով, որն ազդում է անմիքականորեն, հուզում է ու վեհացնումг Այս ստեղ-
ծագործության հերոսր լայնասիրտ է, բարի, մարդասեր, նա կարծես կրում 
է ա մ բո ղջ ժողովրդի ուր՛ախությունն ու վիշտը, սիրում է, ատում և ներում նրա: 
մեծ սրտով։ Պատերազմի ողբերգական դրվագների նկարագրության ժամա-
նակ էլ հեղինակին չի լքում նուրբ լավատեսությունը, յուրահատուկ հում որը, 
որը միախառնված է կյանքի և բնության ներզաշնակության խոր զգացողու-
թյանն ու մի փոքր թախծալի քնարականությանը։ Մ. Սարգսյանի հերոսն իր 
սրագիրր կազմել է այնպես, որ նրանում տեղ գտնեն ամենախտացված, ամե-
նակարևոր ճշմարտությունները պատերազմի մասին։ Դեպքերին տրված գնա-
հատականները, պատմողի կողմից դրանց րմբռնումն ու գնահատականը ա ն ֊ 
միքական են, խորն ու անկեղծ։ Դրանք հեռու են հռետոր ական ութ յան տարրե-
րից։ Հեղինակն իր ամեն մի խոսքը քաղում է սրտից, արյունով ու արցուն-
քով է գրում ամեն մի տողը։ 

Հայրենական պատերազմին նվիրված վեպերր, իրենց թերություններովդ 
հանդերձ, կարևոր ավանդ հանդիսացան սովետահայ գրականության մեջг 
Նրանց ամենա մեծ արժանիքն այն է, որ պատկերեցին շարքային մարդուն» 
զինվորին, ցույց տվին նրա հոգեկան գեղեցկությունները։ Այդ վեպերում գե-
ղարվեստորեն իմաստավորվեց սովետական մարդու հայրենասիրությունը, 
որպես սոցիալական ու ազգային հավասարության, ինտերնացիոնալիզմի 
խտացված արտահայտություն։ Հայ ռազմիկների հաքողված կերպարների մի-
ջոցով այդ վեպերր պատկերեցին պատմական ճշմարտությունր հայ ժողովրդի 
կորովի, անձնուրաց մասնակցության մասին Սովետական Մ իության, հայրե-
)ւ։սկան մեծ պատերազմին։ 
3* 

Հայրենական պատերազմին նվիրված վերջին տարիների վեպերը Հաղ՛-
թահարեցին ետպատերազմյան շրջանի առաջին տարիներին նկատվող նկա-
րագրայնությունն ու նատուրաքիզմի տարրերը, ինչպես նաև անհատի պաշ-
տամունքի տարիներից մնացած սխեմատիզմն ու կաշկանդվածությունը, կա-
րողացան կանգնել պարզ ու Հստակ, խորաթափանց և պատկերավոր արվեստի 
ճանապարՀի վրա։ 

ОТРАЖЕНИЕ ОТЕЧЕСТВЕННОЙ ВОЙНЫ В АРМЯНСКОМ СОВЕТСКОМ РОМАНЕ 

3. О. ГУКАСЯН 

( Р е з ю м е ) 

Отечественная война явилась одной из главных тем послевоенного 
армянского советского романа. В начале этого периода были созданы 
большей частью объемистые, многоплановые романы. Некоторые из них 
схематичны, описательны и страдают риторичностью. Но были также 
романы, которые сумели художественно воплотить в себе идею мораль-
но-политического единства социалистических наций, показать, что в пер-
вую очередь благодаря этому единству Советская Армия одержала по-
беду над фашистской Германией. 

Основная ценность и художественно-воспитательное значение этих 
романов — создание образа советского воина, главного героя войны, рас-
крытие его духовной красоты. В романах удалось показать самоотвер-
женную борьбу сынов мужественного армянского народа вместе с сына-
ми других народов Советского Союза, вскрыть интернациональную сущ-
ность идеалов этого народа. 

Некоторая скованность в литературе в период культа личности по-
мешала романистам глубже изобразить сложное, полное драматизма 
военное время. Однако романы, появившиеся в 1961 —1963 гг., уже пре-
одолевают эту скованность и недосказанность, а также описательный 
стиль и схематизм. Все более становится явственной тяга к глубокому 
и проникнутому жизнью, сжатому и выразительному роману. 


